
A: RÉAMHOBAIR  
 

Léigh na tuairimí thíos faoi rudaí éagsúla a d’ith daoine agus scríobh an cineál bia atá i gceist i 
ngach cás. D’fhéadfadh sé go mbeadh urú/séimhiú le cur ar na freagraí. 

 
1. Bhí _____________ againn don chúrsa tosaigh anocht. Bhí sé i bhfad ró-uisciúil agus ní 

raibh go leor salainn ann! Táim ag ceapadh chomh maith go raibh an t-arán donn díreach 
tagtha amach as an reoiteoir! 

a) an t-anraith 

b) curaí glas 

c) pióg úll 

d) an bradán 

2. Dia ár sábháil! Ní féidir praiseach a dhéanamh de ___________________! Ní chreidfeá é ach 
bhí an fheoil i bhfad róchócaráilte! Bhí trua agam do Mháire. Bhí sí stiúgtha agus ní raibh sí 
in ann an béile a ithe. 

a) an t-anlann 

b) stéig agus sceallóga 

c) pióg úll 

d) an bradán 

3. Réitigh mé béile d’Anna anocht. Ní raibh caill ar an _____________. Bhí sé blasta ceart go 
leor. An t-aon rud amháin ná go raibh an iomarca sillí ann. Bhí sé an-spíosrach ar fad. 

a) curaí glas 

b) an bradán 

c) pióg úll 

d) an t-anlann 

4. Bhí an príomhchúrsa go breá anocht ach dá bhfeicfeá an rud a bhí againn don mhilseog! Bhí 
sé uafásach. _______________ a bhí ann agus sé an-dóite ar fad ar fad. 

a) curaí glas 

b) an bradán 

c) an t-anlann 

d) pióg úll 

5. Chuamar go dtí an cósta agus d’fhanamar in óstán don oíche. Bhí bialann in aice láimhe ina 
raibh bia mara. D'ordaigh mé ________________ agus bhí sé an-úr agus an-bhlasta. Bhí sé 
an-bhog chomh maith – is minic a bhíonn sé róchócaráilte. 

a) an bradán 

b) pióg úll 

c) curaí glas 

d) an t-anlann 
 
Ar thug tú faoi deara na frásaí a bhfuil cló trom orthu sa téacs? Cad iad na rialacha a bhaineann le 
do agus don, meas tú?  
 

Bia agus Deoch: 

Léamhthuiscint (Bia san Astráil) 

B: LÉAMHTHUISCINT 
 

1. Léigh an t-alt thíos faoi na nósanna bia nua a tháinig isteach go dtí an Astráil leis an 
inimirce. Cuir na focail atá sa bhosca san áit chuí sa téacs. 
 

‘An bia san Astráil’ 

 
daoine   den scoth   tagtha   thosaigh 

fáil   sluaite    nósanna  go héasca 

 

Ceann de na hathruithe móra atá tarlaithe san Astráil ó lár an chéid seo caite ná an t-athrú 

atá _____________ ar chúrsaí bia. Ach an oiread le hathruithe eile, bhí cúis leis an gceann seo. Bhain sé 

leis na _____________ a tháinig anseo ón Dara Cogadh Domhanda i leith. 

 

Tháinig na _____________ as deisceart, lár agus oirthear na hEorpa agus thug siad leo a gcuid  

_____________ féin maidir le go leor rudaí ach ba é an bia an ceann ba shuntasaí. Thug siad leo a gcuid 

bia agus mura raibh na glasraí nó pé rud eile a bhí uathu le fáil anseo, _____________ siad á bhfás. 

Ba ghearr go raibh an bia sin le _____________ sna margaí agus sna siopaí. D’oscail cuid acu bialanna  

agus níor thóg sé mórán ama go bhfaca an pobal go raibh bia _____________ le fáil ar phraghas réasúnta, 

cé nárbh é an bia a raibh taithí acu air é go minic. 

Bhí ‘blas eile’ ar an saol. Tharla an cleas céanna sna seachtóidí nuair a tháinig deireadh leis an réabadh in 

oirdheisceart na hÁise agus thug na sluaite as an gcuid sin den domhan a n-aghaidh ar an Astráil. Bhí 

spíosraí dá gcuid féin acu agus cé nach raibh siad le fáil _____________ ar dtús, tá sé sin athraithe anois 

agus tá bia Áiseach le fáil sna hollmhargaí agus tá go leor siopaí sna cathracha nach bhfuil tada eile iontu 

ach bia Áiseach. 

 
2. Tá cuid mhór nathanna cainte agus seanfhocal sa Ghaeilge faoi chúrsaí bia. Bí ag obair leis an 
duine atá in aice leat agus ceanglaígí na leaganacha Gaeilge leis na leaganacha Béarla thíos. 
 

Gaeilge Béarla 

1. An té a bhíonn amuigh, fuaraíonn a chuid. a) When the ale runs out, the fun stops. 

2. Bíonn blas ar an mbeagán. b) Hunger is a good sauce. 

3. Nuair a imíonn an leann imíonn an greann. c) The one who is out, his food gets cold 

4. An té a bhfuil builín aige gheobhaidh sé scian 
lena ghearradh. 

d) The neighbours’ gruel tastes sweet. 

5. Sláinte na bhfear, agus go maire na mná go 
deo. 

e) The man who has a loaf will get a knife to cut 
it. 

6. Bíonn blas milis ar phraiseach na 
gcomharsan. 

f) Good health to the men and may the women 
live forever. 

7. Is maith an t-anlann an t-ocras. g) A long life, a wet beak and death in Ireland.  

8. Níor líon beannacht bolg riamh. h) A blessing never filled a belly.  

9. Saol fada agat, gob fliuch, agus bás in Éirinn. i) A little of anything is tasty. 

 

1 2 3 4 5 6 7 8 9 

C: MACHNAMH 
 

Seicliosta agus Ceisteanna go fóill 

 

 
San aonad seo, d’fhoghlaim mé: 

 

       
 

       
 

       
1.      

2.      

3.      

4.      

5.      

6.      

7.      

8.      

 
Ceist(eanna) atá agam go fóill: 

FREAGRAÍ 

 

A: RÉAMHOBAIR  
1. (a) An t-anraith 
2. (b) Stéig agus sceallóga 
3. (a) Ar an gcuraí glas / (d) ar an anlann 
4. (d) Pióg úll 
5. (a) An bradán 

 

B: LÉAMHTHUISCINT 
1. 
Ceann de na hathruithe móra atá tarlaithe san Astráil ó lár an chéid seo caite ná an t-athrú atá  

tagtha ar chúrsaí bia. Ach an oiread le hathruithe eile, bhí cúis leis an gceann seo. Bhain sé leis na 

daoine a tháinig anseo ón Dara Cogadh Domhanda i leith. 

 

Tháinig na sluaite as deisceart, lár agus oirthear na hEorpa agus thug siad leo a gcuid  

nósanna féin maidir le go leor rudaí ach ba é an bia an ceann ba shuntasaí. Thug siad leo a gcuid bia 

agus mura raibh na glasraí nó pé rud eile a bhí uathu le fáil anseo, thosaigh siad á bhfás. 

Ba ghearr go raibh an bia sin le fáil sna margaí agus sna siopaí. D’oscail cuid acu bialanna agus níor thóg 

sé mórán ama go bhfaca an pobal go raibh bia den scoth le fáil ar phraghas réasúnta, cé nárbh é an bia 

a raibh taithí acu air é go minic. 

 

Bhí ‘blas eile’ ar an saol. Tharla an cleas céanna sna seachtóidí nuair a tháinig deireadh leis an réabadh 

in oirdheisceart na hÁise agus thug na sluaite as an gcuid sin den domhan a n-aghaidh ar an Astráil. Bhí 

spíosraí dá gcuid féin acu agus cé nach raibh siad le fáil go héasca ar dtús, tá sé sin athraithe anois agus 

tá bia Áiseach le fáil sna hollmhargaí agus tá go leor siopaí sna cathracha nach bhfuil tada eile iontu ach 

bia Áiseach. 

 

2. 

1 2 3 4 5 6 7 8 9 

